
Annotatsiya: Mazkur maqolada raqamli iqtisodiyot sharoitida yuzaga kelayotgan yangi daromad 

manbalari va ularning iqtisodiy rivojlanishdagi ahamiyati tahlil qilingan. Xususan, elektron savdo, raqamli 

xizmatlar, dasturiy mahsulotlar, sun’iy intellekt, blokcheyn va bulutli texnologiyalarning iqtisodiy 

samaradorlikni oshirishdagi o‘rni yoritib berilgan. Shuningdek, raqamli reklama va IT-startaplar orqali 

daromad olish imkoniyatlari ko‘rib chiqilgan. 

Kalit so‘zlar: raqamli iqtisodiyot, elektron savdo, sun’iy intellekt, blokcheyn, IT-startap, bulutli 

texnologiyalar, raqamli reklama, daromad manbai 

 

KIRISH 

Bugungi kunda dunyo iqtisodiyoti tobora raqamli shaklga o‘tmoqda. Axborot 

texnologiyalarining  rivojlanishi natijasida ishlab chiqarish, savdo va xizmat 

ko‘rsatish tarmoqlarida yangi imkoniyatlar yuzaga kelmoqda. Shu sababli, raqamli 

iqtisodiyot mamlakatlar iqtisodiy o‘sishining asosiy omillaridan biriga aylanmoqda 

Birinchidan, elektron savdo (e-commerce) raqamli iqtisodiyotning eng muhim 

daromad manbalaridan biridir.  

Onlayn do‘konlar, to‘lov tizimlari va yetkazib berish xizmatlari tadbirkorlarga yangi 

bozorlar ochib bermoqda. An’anaviy savdodan farqli ravishda elektron savdoda fizik joy 

ijarasi, ko‘p sonli xodimlar, reklama xarajatlari sezilarli darajada kamayadi. 

Ikkinchidan, raqamli xizmatlar va dasturiy mahsulotlar ishlab chiqish orqali ham 

katta foyda olish mumkin. Mobil ilovalar, veb-saytlar, raqamli o‘yinlar va kontent 

platformalari yosh dasturchilar va ijodkorlar uchun yangi daromad manbai bo‘lmoqda.  

Dasturiy ta’minot yaratish bugungi kunda katta investitsiyasiz ham daromad olish 

imkonini beradi.Mobil ilovalar reklama, obuna va ichki sotib olishlar orqali daromad 

keltiradi. Shuningdek, frilanserlik platformalari yosh mutaxassislar uchun global bozorga 

chiqish, turli mamlakatlardan buyurtmalar qabul qilish imkonini bermoqda.   

Uchinchidan, sun’iy intellekt (AI), blokcheyn va bulutli texnologiyalar asosida 

yaratilgan tizimlar ishlab chiqarish jarayonlarini soddalashtirib, samaradorlikni oshiradi. 

Bu texnologiyalar korxonalarga vaqt va mablag‘ tejalishini ta’minlaydi.  

AI yordamida korxonalar xatolar sonini kamaytiradi,  analitik ma’lumotlar asosida 

aniq qarorlar qabul qiladi. 

Blokcheyn texnologiyasi esa tranzaksiyalarning xavfsizligini oshiradi, shaffoflikni 

ta’minlaydi va kriptoaktivlar, smart-kontraktlar orqali yangi iqtisodiy imkoniyatlar 

yaratadi. To‘rtinchidan, raqamli reklama sohasida daromad olish imkoniyatlari 

kengaymoqda.  

Onlayn platformalarda foydalanuvchilarning qiziqishlariga mos reklama joylashtirish 

orqali ko‘plab kompaniyalar mijozlar bazasini kengaytirmoqda. Instagram, Telegram va 

YouTube platformalarida reklama berish orqali korxonalar mijozlar bazasini tez 

kengaytiradi. 

Raqamli reklama an’anaviy reklamalardan farqli ravishda byudjetni optimallashtirish, 

natijalarni real vaqt rejimida kuzatish, har bir xarajatning foydaliligini aniq o‘lchash 

imkonini beradi. Shu bilan birga, blogerlar, kontent yaratuvchilar, media agentliklar uchun 

ham reklama asosiy daromad manbalaridan biriga aylangan.  

O‘zbekiston Respublikasida “Raqamli O‘zbekiston – 2030” strategiyasi doirasida 

raqamli iqtisodiyotning rivojlanishiga katta e’tibor qaratilmoqda. Davlat xizmatlarini to‘liq 

raqamlashtirish, IT-parklar tarmog‘ini kengaytirish, axborot texnologiyalari bo‘yicha 

kadrlar tayyorlash, IT-startaplarni qo‘llab-quvvatlash kabi yo‘nalishlarni o‘z ichiga oladi.  

DTPI talabalari ham bu jarayonda faol ishtirok etib, innovatsion g‘oyalar va startap 

loyihalar orqali iqtisodiy taraqqiyotga o‘z hissasini qo‘shmoqda 

Taklif 

Maqola mavzusi dolzarbligidan kelib chiqqan holda ushbu takliflarni keltirmoqdamiz 

1. Raqamli iqtisodiyotdan samarali daromad olish uchun yoshlar va talabalar o'rtasida 

IT ko'nikmalarini rivojlantirishga qaratilgan amaliy treninglar va startap loyihalarni qo'llab-

quvvatlash tizimini yanada kengaytirish maqsadga muvofiq. 

2. Elektron savdo, raqamli xizmatlar va sun'iy intellekt sohalarida huquqiy-me'yoriy 

bazani takomillashtirish orqali tadbirkorlar uchun qulay va xavfsiz raqamli muhit yaratish 

zarur. 

Xulosa qilib aytganda, raqamli iqtisodiyot inson tafakkuri va texnologiyani 

uyg‘unlashtirgan holda yangi daromad manbalarini shakllantirmoqda. Bu yo‘nalish 

mamlakatimiz iqtisodiy mustaqilligi va raqobatbardoshligini oshirishda muhim o‘rin tutadi. 

Maqolaning maqsadi — raqamli iqtisodiyot sharoitida paydo bo‘lgan yangi daromad 

manbalarining mohiyati, ularning tarmoqlar bo‘yicha rivojlanish tendensiyalari, iqtisodiy 

samaradorligi hamda innovatsion texnologiyalar bilan bog‘liq iqtisodiy mexanizmlarni 

tahlil qilish. 

